
کی گول میز کانفرنس اور متاثرہ کارکنان  HOCHULوفاقی سطح پر برطرفیوں سے متاثرہ کارکنان کے ہمراہ گورنر 
  کی بھرتیوں کے لیے نیو یارک کی "آپ کو بھرتی کیا جاتا ہے" پیش رفت میں توسیع کا اعلان

  
نیو یارک کے موئینیہن اور  ڈی سی کے یونین اسٹیشن"نیو یارک کو آپ مطلوب ہیں" والے بل بورڈز واشنگٹن، 

 میں نصب   اسٹیشن
  

  ریاست کا محکمہ برائے مزدور متاثرہ کارکنان کی خاطر سروسز کے ساتھ معلوماتی سیشنز کا انعقاد کرے گا
  

نے کارکنان   Hochulوفاقی افرادی قوت پر حملہ آور ہے اور اس کو کمزور کر رہا ہے، وہیں گورنر  DOGEجہاں 
  کی معاونت کا سلسلہ جاری رکھا ہے اور ریاستی حکومت میں موجود مواقع پر روشنی ڈالی ہے

  
  

 ,Department of Government Efficiency)ہوکل( نے آج محکمہ برائے حکومتی استعداد ) Hochulگورنر 
DOGE  نامی ادارے کی جانب سے وفاقی سطح پر برطرفیوں سے متاثرہ عوامی سیکٹر کے متاثرہ کارکنان کے ایک )

گروہ کے ہمراہ گول میز مذاکرات کا انعقاد کیا۔ گول میز کے بعد، گورنر نے اپنی "آپ کو بھرتی کیا جاتا ہے" 
(You’re Hired  نامی پیش رفت میں توسیع کا اعلان کیا تاکہ عوامی سیکٹرز کے باصلاحیت نوجوانوں کو ریاست )

نیو یارک کی خدمت کے لیے بھرتی کیا جا سکے۔ توسیع یافتہ پیش رفت میں واشنگٹن، ڈی سی کے یونین اسٹیشن اور 
ر اس کے ساتھ ہی ساتھ متاثرہ کارکنان نیو یارک کے موئینیہن اسٹیشن میں ڈیجیٹل بل بورڈز آویزاں کرنے کا عمل او

وشرز اور ریاست نیو یارک کے محکمہ برائے مزدور کی میزبانی میں آئندہ دنوں میں معلوماتی سیشنز  کے لیے نئے بر
  کا ایک نیا سلسلہ شامل ہے۔

  
 "Elon Musk  ایلون مسک( اور اس کے حالات سے بے خبر، ملازمتوں کے قاتل حواری اس بارے میں کچھ نہیں(

جانتے کہ حکومتیں کیسے چلائی جاتی ہیں، وہ کس کے لیے خدمات سرانجام دیتی ہیں اور نہ ہی وہ ان انتھک محنت  
"یہاں  )ہوکل( نے کہا۔ Hochulگورنر کرنے والے وفاقی ملازمین سے واقف ہیں جو اسے حرکت میں رکھتے ہیں،" 

نیو یارک میں عوامی خدمت سرانجام دینے والوں کو ذلیل و رسواء نہیں کیا جاتا، ہم ان کی اور ان کی کوششوں کی قدر  
یہ کہتا ہے کہ 'آپ کو برطرف کیا جاتا ہے'، تو نیو یارک یہ کہنے کے لیے تیار ہے کہ   DOGEکرتے ہیں۔ لہٰذا جب 

'آپ کو بھرتی کیا جاتا ہے' اور ہم یہ یقینی بنا رہے ہیں کہ باصلاحیت، تجربے کار وفاقی کارکنان ہماری ریاست کی  
  افرادی قوت میں موجود ان بہت سے مواقع سے واقف ہوں۔" 

  
واشنگٹن، ڈی سی کے  "آپ کو بھرتی کیا جاتا ہے" نامی پیش رفت کے حصے کے طور پر، آج ریاست نیو یارک نے

میں بل بورڈز کا  (Moynihan Stationنیو یارک کے موئینیہن اسٹیشن )اور  (Union Stationیونین اسٹیشن )
اجراء کیا تاکہ ان وفاقی ملازمین کی توجہ حاصل کی جائے اور انہیں بھرتی کیا جائے جنہیں برطرف کیا جا چکا ہے، 

نیز ان مسابقتی مراعات، اچھی تنخواہوں اور مزدوروں کو حاصل تحفظات پر روشنی ڈالی جائے جن کی پیشکش  
تخلیق کیا ہے تاکہ ریاستی حکومت   بروشرریاست نیو یارک نے ایک  ریاست کی جانب سے کی جاتی ہے۔ مزید برآں،

کے اندر موجود ملازمتی مواقع، متاثرہ وفاقی کارکنان کے لیے معاونت اور نوکریوں کے متلاشی افراد کے لیے وسائل  
  پر زور دیا جا سکے۔

)ہوکل( اور متاثرہ کارکنان نے وفاقی سطح پر برطرفیوں کے انسانی اثرات کے بارے  Hochulگول میز میں، گورنر 
میں تبادلۂ خیال کیا۔ برطرفیاں نہ صرف کارکنان کی اپنے اور اپنے خاندان والوں کا پیٹ پالنے کی قابلیت کو متاثر  

ل دیا جاتا ہے تو اس سے ایک کرتی ہیں، بلکہ جب ایک قابل، تجربہ کار سرکاری خادم کو غیرمنصانہ طور پر نکا
مجموعی نقصان بھی ہوتا ہے، جو ان عوام الناس کو متاثر کرتا ہے جو کہ انُ خدمات پر انحصار کرتے ہیں کہ جن کے 

  فنڈز کم کیے جا رہے ہیں، اس کے اثرات میں طویل تر انتظار کی مدت اور اہم نوعیت کے سرکاری پروگرامز تک کم
 رسائی شامل ہے۔ 

  
)لیوک گریزیانی( تھے جو کہ ایک سابق  Luke Grazianiآج کی گول میز میں شامل متاثرہ کارکنان میں سے ایک 

ہاسپٹل میں ان کی ملازمت سے برطرف کیا   VAفوجی اور نیو یارک کے شہری ہیں جنہیں حال ہی میں برونکس کے 
گیا ہے۔ گورنر نے گول میز میں شرکت کرنے والے دیگر متعدد متاثرہ اراکین کی شناخت ظاہر نہیں کی کیونکہ انہوں  

)ٹرمپ( انتظامیہ کی   Trumpنے ایک ایسے دور میں کہ جب متعدد وفاقی ایجنسیز کا مستقبل بے یقینی کا شکار ہے، 
  جانب سے انتقامی کارروائی کے خوف کے سبب گمنام رہنے کی خواہش کی تھی۔

  
)ہوکل( اور ریاست کے محکمہ برائے مزدور اور محکمہ  Hochulاگرچہ جہاں کچھ افراد گمنام رہے، وہیں گورنر 

برائے سول سروس کے حکام نے یقین دہانی کروائی کہ شرکاء کو ان وسیلہ جات اور معاونتی خدمات تک رسائی 
  حاصل تھی جو کہ وفاقی حکومت کی جانب سے حالیہ برطرفیوں سے متاثرہ کارکنان کے لیے دستیاب ہیں۔

  
Luke Graziani   لیوک گریزیانی( جو ایک سابق فوجی اور نیو یارک کے شہری ہیں جنہوں نے برونکس کے(

VA  اپنی دو دہائیوں کی عسکری خدمات کے بعد، جن میں چار مواقع پر محاذ جنگ پر ہسپتال میں کام کیا تھا، کہا کہ"
میں اپنی ملازمت سے برطرف کر دیا جائے گا  VAخدمات شامل ہیں، میں نے یہ کبھی سوچا بھی نہیں تھا کہ مجھے 
)ہوکل( کا ممنون ہوں کہ انہوں نے ہمیں یہ  Hochulاور مجھ سے بھیڑ بکریوں جیسا سلوک کیا جائے گا۔ میں گورنر 

فورم فراہم کیا تاکہ ہم ان بہت سے وفاقی کارکنان کے حوالے سے اپنے تجربات شیئر کر سکیں جنہیں امریکی عوام کی 
  لیے انتھک خدمات سرانجام دینے کے باجود بھی بغیر کچھ سمجھے ہوئے نکال باہر کیا جا رہا ہے۔"  خدمت کے

  
"یہ نہ صرف انتقامی کارروائی کے خوف کے سبب گمنام رہنے والے متاثرہ وفاقی کارکنان کے ایک گروہ نے کہا کہ 

ہمارے اور ہمارے گھر والوں کے لیے بلکہ ان دوسرے ہزاروں محنت کش وفاقی ملازمین اور بہت سے امریکیوں کے  
لیے بھی ایک بے حد کڑا وقت ہے جو ہماری ایجنسیز کی جانب سے فراہم کی جانے والی سروسز پر انحصار کرتے 

)ہوکل( کے اور متاثرہ کارکنان کی  Hochulرنے پر ہم گورنر ہیں۔ اپنے تجربات کے اشتراک کے لیے یہ موقع فراہم ک
معاونت کرنے اور ریاست نیو یارک کی سروس میں موجود مواقع پر روشنی ڈالنے کے لیے ان کی انتظامیہ کے ممنون 

  ہیں۔" 
  

  "آپ کو بھرتی کیا جاتا ہے" نامی پیش رفت میں توسیع
)ہوکل( نے تجربہ کار افراد کو   Hochul"آپ کو بھرتی کیا جاتا ہے" پیش رفت میں توسیع کرنے کے لیے گورنر 

بھرتی کرنے اور ریاست نیو یارک کی سروس کی جانب ان کی توجہ مبذول کروانے کے لیے ایک مسلسل کوشش کا  
آسامیاں خالی ہیں جو نقل و حرکت، نگہداشت صحت، ٹیکنالوجی اور دیگر   7,000اعلان کیا ہے۔ فی الوقت ریاست میں 

  ITدمت عامہ کے ہر شعبے سے تعلق رکھتی ہیں۔ وکلاء، انجینیئرز، نرسز اور میدانوں کے وسیع سلسلے سمیت خ
  ماہرین جیسی پوزیشنز مانگ والے شعبوں میں شامل ہیں۔

  
 ,Department of Laborمتاثرہ وفاقی کارکنان کی معاونت کرنے کے لیے ریاست کا محکمہ برائے مزدور )

NYSDOL  ایسے کارکنان کے لیے معاونتی خدمات کے بارے میں معلومات کے حامل مفت ویبینارز کی پیشکش کر )
رہا ہے جنہیں نوکریوں سے نکالا جا چکا ہے یا جنہیں توقع ہے کہ انہیں وفاقی حکومت کی جانب سے نکال دیا جائے  

ریاست نیو یارک میں رہائش پذیر افراد کو بے روزگاری کے بیمے کی پیشکش بھی کرتا ہے۔ بے   NYSDOLگا۔ 
روزگاری کا بیمہ ایسے اہل کارکنان کے لیے عارضی آمدن ہوتی ہے جو کسی ایسی وجہ سے بے روزگار ہوئے ہوں 

ہو۔ وہ افراد جو اہل قرار پاتے ہیں وہ ایک سال کی مدت کے دوران زیادہ سے زیادہ  جس میں ان کا اپنا کوئی قصور نہ 
نیو یارک کے تمام   NYSDOLہفتے تک تمام ہفتوں کے لیے ہفتہ وار مراعتی ادائیگی وصول کر سکتے ہیں۔  26

ملازمت کی تلاش اور  شہریوں کے لیے بغیر کسی لاگت کے وسیلہ جات کا ایک جامع سلسلہ مہیا کرتا ہے جس میں 

کے  (Virtual Career Centerورچوئل کریئر سینٹر ) اور کوائف کی تیاری میں مدد، نیٹ ورکنگ پر مشورے
  ذریعے کریئر کے وسیلہ جات شامل ہیں۔

  
( نوکریوں Department of Civil Service, DCSمزید برآں، ریاست نیو یارک کا محکمہ برائے سول سروسز ) 
 The NYکی بھرتیاں برائے ہنگامی محدود تعیناتی ) NYکے متلاشیوں کے لیے متعدد وسائل فراہم کرتا ہے جس میں 

Hiring for Emergency Limited Placement, NY HELPS سابق فوجیوں کی عارضی بھرتی کا پروگرام ،)
(Veterans Temporary Hiring Program  اور معذوریوں کے شکار افراد اور سابق فوجیوں کی بھرتی کا )

  ( شامل ہیں۔Program to Hire Individuals and Veterans with Disabilitiesگورنر کا پروگرام )
  

سابق وفاقی " )رابرٹا ریئرڈن( نے کہا،   Roberta Reardonریاست نیو یارک کے محکمہ برائے مزدور کی کمشنر 
کارکنان کی ریاستی سروس کے لیے بھرتی سے نیو یارک بھر کے شہریوں کو فائدہ پہنچتا ہے۔ کارکنان کو اچھی 
تنخواہ اور مستحکم ملازمت ملتی ہے اور ریاست کو ان تجربہ کار سول ملازمین کی خدمات حاصل ہوتی ہیں جو 

ریاست نیو یارک کا محکمہ  می کے خواہاں ہوتے ہیں۔حکومتی سروسز کی معاونت کے لیے اپنی مہارتوں کی فراہ
برائے مزدور ایسے ہر ایک فرد کی معاونت کے لیے تیار کھڑا ہے جسے اچانک یہ معلوم ہوتا ہے کہ وہ نوکری سے  
محروم ہو چکا ہے۔ میں ملازمت کے متلاشی تمام کارکنان کی حوصلہ افزائی کرتی ہوں کہ وہ فوری طور پر ہمارے 

  جات کا استعمال کریں۔"  مفت وسیلہ
  

 .Timothy Rریاست نیو یارک کے محکمہ برائے سول سروسز کے کمشنر اور سول سروس کمشن کے صدر 
Hogues  ،خدمت عامہ کی اپنی شاندار میراث کا سلسلہ جاری رکھنے کے لیے آئیں اور )ٹموتھی آر ہوگز( نے کہا"

ریاست نیو یارک میں شامل ہو جائیں اور ایک ثمرآور کریئر تلاش کریں۔ ہم فراخدلانہ اور منصفانہ مراعات کے ساتھ  
کے لیے بامعنی کام   مستحکم ملازمتوں کی پیشکش کرتے ہیں جہاں آپ اپنی کمیونٹی اور نیو یارک کے ساتھی شہریوں

سرانجام دیتے ہیں اور جہاں عوام کے لیے آپ کی خدمات کی قدر کی جائے گی اور ان کا احترام کیا جائے گا۔ خدمت  
وزٹ   NY.gov/WeWantYou توصیف کریئر میں ایک نئے باب کے آغاز کے لیے آج ہی  عامہ کے اپنے قابل

  کریں۔" 
  

)ہوکل( نے نیو یارک کی سرکاری افرادی قوت کو مضبوط کرنے کے   Hochulعہدہ سنبھالنے کے بعد سے، گورنر 
)ہوکل( نے ریاست کی تاریخ میں پہلی مرتبہ، تمام   Hochulمیں، گورنر  2023لیے متعدد پیشرفتوں کا نفاذ کیا ہے۔ 

ہفتوں کی چھٹی پیش   12ریاستی افرادی قوت کے لیے امور پرورش کی ادائیگی کے لیے مکمل معاوضے کے ساتھ 
پروگرام کا آغاز کیا اور ملازمت کی بہت سی آسامیوں کے لیے سول  NY HELPSمیں، ریاست نے  2024کی تھی۔ 

سروس کے امتحان کی شرط سے عارضی طور پر چھوٹ دی، جس کے نتیجے میں ریاستی حکومت میں تقریباً  
مراکز   10تقرریوں کے علاوہ ہیں۔ مزید برآں، ریاست نے  6,000تقرریاں ہوئیں، جو مقامی حکومتوں میں  24,000
و سول ( بنائے، جو ملازمت کے متلاشیوں کCenters for Careers in Governmentکومتی ملازمت )برائے ح

سروس کے نظام اور پیشہ ورانہ زندگی کے مواقع کے بارے میں رہنمائی فراہم کرتے ہیں۔ گورنر نے بھرتیوں پر عائد 
پابندی کو بھی ختم کر دیا ہے، معذور افراد اور سابق فوجیوں کے لیے مواقع کو بڑھایا ہے اور افرادی قوت کی مزید 

  راہم کیا ہے۔معاونت کے لیے نئے امتحانی مراکز کو فنڈ ف
  

  مستقبل کی افرادی قوت کی تشکیل
سال کی عمر   55-25)ہوکل( نے  Hochulکے اسٹیٹ آف دی اسٹیٹ کے جزو کے طور پر، گورنر  2025اپنے سنہ 

کے طلباء کے لیے کمیونٹی کالج کو مفت بنانے کی تجویز پیش کی، جو نرسنگ، تدریس، ٹیکنالوجی، انجینئرنگ اور  
اسی طرح کے مزید سمیت انتہائی مطلوب پیشوں میں متعلقہ ڈگریاں حاصل کرنے کے لیے یہاں آتے ہیں۔ مزید برآں،  

کی ٹیوشن، کتابوں اور فیسوں کے اخراجات ادا کرے گی اور طلباء کا ملازمت کے ریاست اس پروگرام کے شرکاء 
مواقع سے رابطہ کروانے کے لیے کیریئر سپورٹ انفراسٹرکچر کے لیے فنڈنگ میں اضافہ کرے گی۔ گورنر 

Hochul  ہوکل( نے انتہائی مطلوب پیشوں میں رجسٹر شدہ آموزکاری اور پیشگی آموزکاری کے فراہم کنندگان کے(
لیے فنڈنگ فراہم کرنے کی تجویز بھی پیش کی، تاکہ تدریس و تربیت کی جزوی تنخواہ، تربیت کے اخراجات اور کم 

)ہوکل( کئی انٹری   Hochulکے۔ گورنر نمائندگی کے حامل گروپوں کے لیے، مجموعی خدمات کا احاطہ کیا جا س
لیول اور پیشہ ورانہ زندگی کے ابتدائی عہدوں کے لیے چار سالہ ڈگری کی شرط کو ختم کر کے ایگزیکٹو ایجنسیز  

  SUNYکے سائبر سکیورٹی اور ٹیکنالوجی ٹیلنٹ کی بھرتی کے طریقہ کار میں اصلاحات کی تجویز دیتی ہیں، اور 
کمیونٹی کالجز کے ساتھ ایک سائبر سیکورٹی فیلوز پروگرام کو تشکیل دیں گی جو گریجویٹس کو ریاستی   CUNYاور 

)ہوکل( نجی کمپنیوں کے ساتھ مل کر   Hochulحکومت میں دو سال کے لیے ملازمت دلوائے گا۔ مزید برآں، گورنر 
کام کریں گی تاکہ کمیونٹی اور تکینکی کالجوں سے گریجویشن کرنے والے نیو یارک کے باشندوں کے لیے داخلے  

  کے مزید پوائنٹس تشکیل دینے کے لیے کچھ تعلیمی تقاضوں کو کم یا ختم کیا جا سکے۔
  

###  

